
ÚTDRÁTTUR
Reykjavíkurborg undirbýr nú þriðja árið í röð útgáfu skýrslu um umhverfisvísa borgarinnar. Umhverfisvísar eru mælikvarðar sem hafa verið skilgreindir með það að markmiði að gefa vísbendingar um framgang sjálfbærrar þróunar í Reykjavík. Fyrsta skýrsla borgarinnar var gefin úr árið 2003 og voru niðurstöður þeirrar skýrslu almennt hvetjandi fyrir borgina um að hún væri á réttri leið til sjálfbærrar þróunar. Skýrslan sýndi þó að samgöngumáti borgarbúa hafði þróast í neikvæða átt voru samgöngur því í brennidepli í umhverfisvísaskýrslu ársins 2004 og einnig að miklu leyti í þeirri skýrslu sem nú er verið að undirbúa. Reykjavíkurborg hefur ennfremur unnið með borgum á Norðurlöndum að samnorrænum umhverfisvísum og hefur sú vinna verið afar lærdómsrík. Það er mat þeirra sem starfa að umhverfismálum hjá Reykjavíkurborg að umhverfisvísar séu afar mikilvægt tæki til þess að vísa veginn í vinnu við sjálfbæra þróun sveitarfélags og þær upplýsingar sem nást fram með slíkri vinnu gefa ákveðna fótfestu í umræðunni um sjálfbæra þróun.

